
Melodie 1 (Walzer  1): 
Wenn i bei der Nacht vo der Liab ham gei, nou schneckert mei 
Vodder schou Strei, 
Ja laiber Bou wou kummst denn her, die Nacht ist längst vorbei, 
Ja liaber Vodder du houst des schäi, du kannst bei der Nacht zur 
Mudder nei gäi, 
Aber i mou naus bei Sturm und Wind, mou schauer dass i was 
find! 
 
Und 13 Madler mou mer hom und lauder schäine,  
weil wenn der däifl a duzend hullt  nou hat mer nu ane!   
Fidiri fidira  fidiralala,  fidiri.fidira  fidiralala, 
weil wenn der däifl a duzend hullt  nou hat mer nu ane!   
 
Dass i a lustig Bürschla bin des sicht mer an mein Haus, 
der vorder Gibl wackelt scho der hintere flägt glei naus 
Fidiri fidira  fidiralala,  fidiri.fidira  fidiralala, 
der vorder Gibl wackelt scho der hindere flägt glei naus 
 
Und dass des Haus nit einna fällt da schorg i scho dafür 
Weil vorner halts die Hypothek und hint der Grichtsvollzieher 
Fidiri fidira  fidiralala,  fidiri.fidira  fidiralala, 
Weil vorner halts die Hypothek und hint der Grichtsvollzieher 
 
Melodie 2 (Polka 1): 
Wenn im Joahr a mol a Kirwa is und wenn mä dou nit lusti is, 
ja dann scheiß I in die Kirwa nei, dou solls doch gar nit sei. 
 
Ja wenns deine Leit nit leidn wolln und meine wolln's nit hom 
nit hom, Ja dann machst dei Bett im Heibudn naaf dou geich a 
di dou drobm. 
 
Ja wenns deine Leit nit leiden wolln und meine wolln's nit hom 
nit hom, ja dou machst dei Bett im Weiher nei dou ko di kahner 
hom. 

Und des Madla wou si rutsch'n lässt des far mer mit der Kutsch'n 
weg, und dann foar mers über Güntersbühl dou hommer's wäi 
mer's wüll. 
 
Oh Du lumperts pumperts Bauernmadla mit dein haarign 
Instrument, dout denn dir dei Bumbel gar nit wei wenn mir der 
Zipfel brennt. 
 
Oh Du lumperts pumperts Bauernmadla mit dein haarign 
Instrument, ja wennst maan'st ich find dei Bumbel nit ich hobb's 
scho in der Händ. 
 
Und des Madla wou si rutsch'n läßt des foar mer mit der 
Kutsch'n weg, und dann foar mers •über Eschenau däi 
Dunnerwetter Sau. 
 
Melodie 3 (Rheinländer 1): 
I bin vo Ufferhausen mei Voder hout an Sodelgaal, 
des Louder will mi beissn und hout kan Zoh im Maal. 
 
I bin vo Hauser-Uffn mei Sodel hout an Vodergaal, 
des Beissn will mi louder und hout ka Maal  im Zoh. 
 
Wenn die Madla tanz'n, die Maari Maari kummt nit nouch, 
mit Ihrer groužn Ranzn oh mei is des a Blouch. 
 
Ich koh des nit begreifen wai bleid daß manche Bauern sinn, 
dai wou ins Bett nei scheißn und am Acker braungs an Miest. 
 
Dou drunten an dem Weiher, dou zäigt a Frusch am Mauerer 
rum, der Mauerer dout mi reia, ach Gott der bringt nern um. 
 
I bin vo Ufferhausen und bin a lustiger Bauernbou, 
mei Haisla stäiht nebdraussen, gäiht allweil lusti zou. 

I bin vo Ufferhausen die Schwolb'm fläiing übers Stod'ldoch, 
die Madla loun si maus'n am hellerliggst'n Dooch. 
 
Wenn die bauern dreschn nou liegt die Baieri untern Diesch,  
und dout ihr Bumbel messen wäi lang und braat das’s is. 
 
In der Fräi um vierä weckt der Wirt die Wirtin aaf,  
spült a weng an ihrä, bumms scho hockt er draaf. 
 
Melodie 4 (Polka 2): 
Madlä mit dein Iwerdiewer Madl mit dein Vugelhaus, 
dou dei Baa zu mein Baa rieber, dann lou ich mein Vuug'l raus. 
Schäi muß gäi, Schäi muß gäi oder ich gäi ham gäi ham, 
Schäi muß gäi, Schäi muß gäi oder ich gäi ham 
 
Links und rechts a Blummersteckla in der mitt' a Veicherlä 
Madlä dou däi Hemmert roo nou mach mer schnell a Geicherlä. 
Schäi muß gäi, …… 
 
Schau ner wäi die Weiber gaff'n, wos die Boum für Madlä homm, 
daß nou glei die ganze Woch'n widder wos zum Raatsch'n homm. 
Schäi muß gäi, …..  
 
Oh mäi läibe Maichäret, zaich mer wou däi Bettstod stäiht, 
zwischer Kouh und Kälberstall, schläfft mei Maich'ret allerwall. 
Schäi muß gäi, Schäi muß gäi…. 
 
Oh Du schäine Sunnerblummer, wäi bist Du in mei Herz nei 
kummer, liegst mer Doch und Nacht im Sinn, wäi die Sau im 
Bräidroch drin. 
Schäi muß gäi, Schäi ….. 
 
Spült ner auf ihr Musikanten, spült ner auf ihr Eselsköpf, 
wenn die Kreizer nimmer langer, kräichter unsre Huserknöpf. 
Schäi muß gäi, Schäi muß gäi …… 

Und die Mad vom Dutzendeich, däi hout zwa grouße Dud'n, 
wenn's der Knecht nit zwamol geicht nou kräicht er obmds ka 
Supp'n. 
Schäi muß gäi, Schäi muß gäi….  
 
Variante mit Trullala trulala……. (Saibierische..) 
 
Oh Ihr armer Winterstanner, oh ihr olten Duckerer, 
fresst Podacken mit der Schälfern, wäi die klaaner Suckerlä. 
Trullala trullala Zwetschger sinn ka Pflaumä, 
des Madlä was kann Schotz nit hot des macht's holt mit'n 
Daumä. 
 
75 Zipfelbritschen gem an ganz'n Haiwong full, 
Oh wäi mou mei Beidel schwitzen, wenn I alle bagg'n soll. 
Trullala trullala Zwetschger….  
 
Neili bin I bodn ganga in an täifn Weihä,  
hockt a Frusch aff meiner Stanga, spült mit meine Eiä 
Trullala trullala Zwetschger …..  
 
Oh du olte Fuhrmannskundl, liegst im Bett host Händschou oh, 
zeig mer mol dei Dampfmaschinä häng I mein Dynamo droo. 
Trullala trullala Zwetschger …..  
 
Steigt die Magd am Heibudn naf, und fühlt sich geborgen, 
Stichst der Knecht vo hinten naf, und wünscht ihr Guten 
Morgen. 
Trullala trullala Zwetschger …..  
 
Neili wollt I bimbern gähi dou drunten aff der Gmaha, 
blouß des Madla des wollt nit der Bimbrer wor'er z'klaha 
Trullala trullala Zwetschger …..  

Madlä mit dein schäiner Mieder, lou mer ja kan Necher drieber, 
denn der hout ka Christenheit und der macht äs Luuch recht 
weit 
Trullala trullala Zwetschger …..  
 
Sauerkraut und Äibrennbohner krach'n wäi Kanoner, 
die ahne hout a grouße Bumbel, die ander wäi a Bohner. 
Trullala trullala Zwetschger …..  
 
Und die Mad vom Dutzendeich, däi hout zwa grouže Dud'n, 
wenn's der Knecht nit zwamol geicht nou kräicht er obmds ka 
Supp'n. 
Trullala trullala Zwetschger……. 
 
Madl Madl juckt di däiner, gäih doch mol zum Drei Dooch 
Heiner, Is der Heiner nit dahamm, baggt diech awal sei Brouder 
zamm.  
Trullala trullala Zwetschger……. 
 
Meiner Fraa Ihr Bumbellappen gem a schäins poar 
Winterdapp'm, und a Kisslä a dazou, und a schäins poar 
Wanderschou. 
Trullala trullala Zwetschger……. 
 
Melodie 5  (Polka 3):  
Im untern Durf im obern Durf dou wachsen roude Roum, 
Holleriadleidium holleriadleidium 
und wenn die Madla Kinna kräing, nou schäim Si's aff die Boum. 
Holleriadleidiriadleidium 
 
Im untern Durf im obern Durf dou wachsen gelbe Birnn, 
Holleriadleidium holleriadleidium 
und wenn der bou zum Madla gäiht, nou wüll er's glei probiernn. 
Holleriadleidiriadleidium 

Im untern Durf im obern Durf dou drischt der Bauer Kurn,  
Holleriadleidium holleriadleidium 
der Knecht der hockt am Haibud'n drib'm und dräit der Magd a 
Schnurn 
Holleriadleidiriadleidium 
 
Die Wirti der hout zwaa schäine Boum, an Grouß'n und an Klann. 
Holleriadleidium holleriadleidium 
der Grouß der läfft die Weiber nouch der Klaa der gäiht nit 
ham! 
Holleriadleidiriadleidium 
 
Ich wollt' ich wär im Himmeldrom und hätt an Soog vull Göld, 
Holleriadleidium holleriadleidium 
dou zäichät I mäi Hus'n roo und scheißert aff die Wöld. 
Holleriadleidiriadleidium 
 
Mei Vadder is im Himmel drom und Ich bin aff der Wöld, 
Holleriadleidium holleriadleidium 
der mou mi ganz vergessen hom, der schickt mer goar ka Göld. 
Holleriadleidiriadleidium 
 
Mir sinn die lustin Kirwaboum, mir tanzen aff die Schouh, 
Holleriadleidium holleriadleidium 
je schäiner daß as Madlä is, so läiber hout's der Bou. 
Holleriadleidiriadleidium 
 
Etz tanz mer unsern Betzen aus, den hommer recht schäi putzt, 
Holleriadleidium holleriadleidium 
ihr olden Weiber gäiht ner weg, daž eich der Betz nit hutzt. 
Holleriadleidiriadleidium 
 
Etz tanz mer um an Kirwäbam etz tanz mer um an Blootz, 
Holleriadleidium holleriadleidium 
dou stenna d'olden Weiber rum dou waas a jede woos,  

Holleriadleidiriadleidium 
 
Die erscht die räd't vom Underruuck, die zweit' die räd‘t vom 
Fleeg, 
Holleriadleidium holleriadleidium 
die dritt däi reißt die Waffel aaf, die viert däi waaß an Dreeg. 
Holleriadleidiriadleidium 
 
Mir sinn die lustin Kirwäboum, mir tanzen mit die Schouh, 
Holleriadleidium holleriadleidium 
je schäiner daß as Madlä is,  desto läiber hout's der Bou. 
Holleriadleidiriadleidium  
 
Ich wollt ich wär im Himmel drom, und hätt' a Fäßlä Bier, 
Holleriadleidium holleriadleidium 
ich liechert mi aff'd Ufenbänk, und saffert wäi  a Stier. 
Holleriadleidiriadleidium 
 
Etz gäiht's ner hamm Ihr Weibersleit, etz gäiht's ner widder 
hamm, 
Holleriadleidium holleriadleidium 
über's Jouer um die selbe Zeit, nou kummer widder zamm. 
Holleriadleidiriadleidium 
 
Ich hob amol a Madla kennt, dees woar vo Winterstaa, 
Holleriadleidium holleriadleidium 
däi hout a recht a Grouße katt, dou woar der meine z'klaa. 
Holleriadleidiriadleidium 
 
Ich hob amol a Madla kennt, dees woar vo Ousternou,  
Holleriadleidium holleriadleidium 
und wäi I däi mol pimpert hou, dou wor däi ah nu frou. 
Holleriadleidiriadleidium 

Ich hob amol a Madla kennt, dees woar vo Hennerföld. 
Holleriadleidium holleriadleidium 
däi hat blouß nu die aah Hälft' katt, die ohner Hälft' hot g'föld. 
Holleriadleidiriadleidium 
 
Ich hob amol a Madla kennt, dees woar vo Acherschtrou, 
Holleriadleidium holleriadleidium 
und wäi I's dann mol pimpern wollt', sacht däi: Lou mir mei 
Rouh.  Holleriadleidiriadleidium 
 
Ich hob amol a Madla kennt, dees woar vo Eschenau, 
Holleriadleidium holleriadleidium 
Däi hout a recht a feste katt, dou wor mäi Klaana blau! 
Holleriadleidiriadleidium 
 
Ich hob amol a Madla kennt, dees woar vo Enzerreit, 
Holleriadleidium holleriadleidium 
der hobb I under'n Ruug no G'schaut nou hätt Imi fast g'schbeid. 
Holleriadleidiriadleidium 
 
Ich hob der's an der Kirwä g'sacht I koo di nimmer leid'n, 
Holleriadleidium holleriadleidium 
etz kummst mer mit däin  G'schmarri her I soll di widder geig'n. 
Holleriadleidiriadleidium 
 
A olde Frau mit Dregg ohg'schmiert, mit Federn überzung, 
Holleriadleidium holleriadleidium 
an Federbusch in Oarsch näig'steckt nou is des Louder g'flug'n. 
Holleriadleidiriadleidium 
 
Die Bumbl is ka Gramophon und spilt a kane Lieder 
Holleriadleidium holleriadleidium 
Sie ist nur ein Erholungsheim  für steif gewordene Glieder! 
Holleriadleidiriadleidium 

Melodie 6 (Walzer 2): 
Mäi Voder hout g'sacht: Bou hau a Hulzscheidel. 
Und Ich hob verstanden:  Bou kaaf dä a Seidel. 
Hollerriadleidium hollerriadleidium holleriadleidiriadleidium. 
 
Mäi Voder hat g'sacht Ich soll Wongredla schmier'n,  
und Ich hob verstanden soll Madla pussiern. 
Hollerriadleidium hollerriadleidium holleriadleidiriadleidium. 
 
Ja wos is den dou drinna, ja wos schaut den dou raus, 
a klanner Schluck Bäia den saff mer goar aus. 
Hollerriadleidium hollerriadleidium holleriadleidiriadleidium. 
 
Aff Fensterl'n bin I ganga hob's nonni g'scheit kennt,  
bin in Seistoohl neikummer hob an Saibiern obrennt. 
Hollerriadleidium hollerriadleidium holleriadleidiriadleidium. 
 
Dou hout ahner g'sunger hot's nonni g'schei kennt,  
dem k'hehrt doch die Zunger am Oarsch hinterklemmt. 
Hollerriadleidium hollerriadleidium holleriadleidiriadleidium. 
 
Dou hout ahner g'sunger hot g'sunger aus Boutz,  
as Maal vuller Gaafer die Noos'n vull Ruutz. 
Hollerriadleidium hollerriadleidium holleriadleidiriadleidium. 
 
Dou hout ahner g'sunger des hout si nit g'reimt, 
dem k'hehrt doch die Zunger am Oarsch hinterg'leimt. 
Hollerriadleidium hollerriadleidium holleriadleidiriadleidium. 
 
Dou hout ahner g'sunger hot g'sunger aus Nout, 
wenn der nit bald aafhärt nou krägt'er a Stick Brout. 
Hollerriadleidium hollerriadleidium holleriadleidiriadleidium. 

Musikanten mäi Leb'm schäine Madlä mei Freid, 
dou hot mi mei Lebdoch ka Kreizer nit g'reit. 
Hollerriadleidium hollerriadleidium holleriadleidiriadleidium. 
 
Ja in Hittenboo dou wohn I, des hout mi nit g'reit, 
denn in Hittenbo dou wohner holt zünftige Leit. 
Hollerriadleidium hollerriadleidium holleriadleidiriadleidium. 
 
Die Kirwa is kummer, die Kirwa is dou, 
die olden däin brummer, die junger sin frou. 
Hollerriadleidium hollerriadleidium holleriadleidiriadleidium. 
 
Ihr Ruutzboum ihr Lausboum ihr bracht blouž wos sog'n, 
nou kennts eier Blout in der Schissel hamdrog'n. 
Hollerriadleidium hollerriadleidium holleriadleidiriadleidium. 
 
Ja as Simmelsdurfer Witshaus hout grouße Staffel, 
und Simmelsdurfer Boum hom a grouße Waffel. 
Hollerriadleidium hollerriadleidium holleriadleidiriadleidium. 
 
Mäi Voder is Schreiner und Schreiner bin I, 
mäi Voder macht Wäig'n und wos näi kummt mach' i.   
Hollerriadleidium hollerriadleidium holleriadleidiriadleidium. 
 
Mäi Voder is Bäcker und Bäcker bin I,       
mäi Voder baggt Wecklä die Madla bagg I. 
Hollerriadleidium hollerriadleidium holleriadleidiriadleidium. 
 
Mäi Voder is Metzger und Metzger bin I,    
mäi Voder sticht'd Sai oh, die Weiber stech I. 
Hollerriadleidium hollerriadleidium holleriadleidiriadleidium. 
 
Mäi Voder is Dochdecker und Dochdecker bin I,               
mäi Voder deckt Dächer die Madlä deck I.  
Hollerriadleidium hollerriadleidium holleriadleidiriadleidium. 

Mäi Voder is flaschner und Flaschner bin I,  
mäi Voder legt Rohre und Rohre leg' I. 
Hollerriadleidium hollerriadleidium holleriadleidiriadleidium. 
 
Mäi Voder is Drucker und Drucker bin I,     
mäi Voder druckt'd Zeitung und die Madla druck I.  
Hollerriadleidium hollerriadleidium holleriadleidiriadleidium. 
 
Mäi Voder is Schlosser und Schlosser bin I,   
mäi Voder stanzt Blechlä, die Madla stanz I.  
Hollerriadleidium hollerriadleidium holleriadleidiriadleidium. 
 
Da Kunnerer hout g'schissen wäi a Moužgrouch su Dick, 
und as Luuch hout's nit z'rissn Broudä der hout a Glick. 
Hollerriadleidium hollerriadleidium holleriadleidiriadleidium. 
 
Die Schousteri däi Lusch hout an Necher bussiert,  
etz hout's an klaan Bankert schwarz weiss und kariert. 
Hollerriadleidium hollerriadleidium holleriadleidiriadleidium. 
 
Die Nachbäri is schwanga und waas nit vo wem,  
der Nachbä hout an Gaasbuug, vielleicht is vo dem. 
Hollerriadleidium hollerriadleidium holleriadleidiriadleidium. 
 
Dou dromer am Berglä dou stenna zwa Räih', 
däi wiggeln und waggeln und bring'nern nit näi. 
Hollerriadleidium hollerriadleidium holleriadleidiriadleidium. 
 
Die Baierin is grandi, woran mog des lieg'n,  
däi is g'wiž beim Aufstäih im Kouhdreeg näig'stieg'n. 
Hollerriadleidium hollerriadleidium holleriadleidiriadleidium. 

Mäi Schwester hout g'heirat in Böhmerwald näi, 
an lumperten Schneider der bringt nern nit näi. 
Hollerriadleidium hollerriadleidium holleriadleidiriadleidium. 
 
Und wenn'ern nou drinn hout nou bringt'ern nit raus, 
dou haut'nern der Voder mit der Stuughauer raus! 
Hollerriadleidium hollerriadleidium holleriadleidiriadleidium. 
 
Aff Fensterl'n bin I ganga hob's nonni g'scheit kennt,  
bin in Seistoohl neikummer hob an Saibiern obrennt. 
Hollerriadleidium hollerriadleidium holleriadleidiriadleidium. 
 
Aff Fensterln bin I ganga hob's no ni g'scheit kennt, 
bin in Gasstoll näikummer, hob an Gasbuck ohbrennt. 
Hollerriadleidium hollerriadleidium holleriadleidiriadleidium. 
 
Däi ........... Burschlä däi sin halt recht dumm, 
däi scheißen in'd Husen und rutschen drin rum. 
Hollerriadleidium hollerriadleidium holleriadleidiriadleidium. 
 
Und wenner wos wollt, nou bracht'ers blouß sog'n, 
die Messer sin g'schliffen, die Revolver sin g'lodn. 
Hollerriadleidium hollerriadleidium holleriadleidiriadleidium. 
 
Und wenner wos wollt, nou bracht ers blouß sog'n, 
nou kennt's eier Knochen in Rucksog hamdrog'n. 
Hollerriadleidium hollerriadleidium holleriadleidiriadleidium. 
 
Und die Laffer Polizisten, däi laafen zu zweit, 
wenn der ahne g'scheit k'haut wird, daž der ohner recht schreit. 
Hollerriadleidium hollerriadleidium holleriadleidiriadleidium. 

Melodie 7  (Aueralm)  
Dromer aff der Aueralm, jupheidie jupheida 
Was treibm den dou die Schreiner all, jupheidiheida. 
Fressen Sägspee scheißn Breeder, des gäiht wäi as 
Dunnerweeder! 
Jupheidie und jupheida Schnaps ist gut für Collerra,  
jupheidie und jupheida rutsch ma a weng draff rumm. 
 
Dromer aff der Aueralm, jupheidie jupheida, 
was treibm den dou die Schlosser all, jupheidiheida. 
Hie a Blech'l dou a Blech'l ferti is as Scheißhausdäch'l. 
Jupheidie und jupheida Schnaps ist gut für Collerra,  
jupheidie und jupheida rutsch ma a weng draff rumm. 
 
Dromer aff der Aueralm, jupheidi jupheida, 
was teibm den dou die Mauerer all, jupheidiheida. 
Hie zwa Staaner dou zwa Staaner, mäin si scho ans Fläschla 
lahner !! 
Jupheidie und jupheida Schnaps ist gut für Collerra,  
jupheidie und jupheida rutsch ma a weng draff rumm. 
 
Melodie 8  (Melodie wie Refrain von Aueralm) 
Ja is den des a Kirwä, hout mer nu kan B'suffner g'seng, 
is den des a Kirwä hout mer nu kan g'seng. 
 
Ja des is a Kirwä hout mer scho an B'suffner g'seng, 
ja des is a Kirwä hout mer scho an g'seng. 
 
Melodie 9  (Rheinländer 2)  
In Hittenbo is schäi, wenn blous däi olde Frau nit wär,  
däi läit die Boum nit gäih, in Hittenbo is schöi! 
  
In Winterstaa is schäi, dou lafft a older Gieger rum,  
der läit die Madlä nit gäih, in Winterstaa is schäi. 

Gäih Mama dou schau her, mir wachst a Schäppallä Hoar am 
Baa, Ich maah I wier a Bär, gäih Mama dou schau her ! 
 
In unsern stannern Grouch, dou genga fuchzier Seidlä näi, 
dou kemma saffn gnouch, ass unnern stannern Grouch. 
 
Ja Winterstaa is klaa, dou wenn der Bou zon Madla gäiht, 
dou waas die ganze G'maa, ja Winterstaa is klaa! 
 
Aber Hittenbo is grouss, dou wenn zu uns die Kirwä kummt, 
nou is der Deifel louß, ja Hittenboo is grouß. 
 
Oh Kirwä lou nit nouch bleib, nu a bisserl nu a bisserl, 
nu a bisserl dou, o Kirwä lou nit nouch. 
 
Dou hinten drinn im Eck, dou hockt a Musikant und freggt, 
dou vurner hock'n zwaa, Ich glab däi freggen aah. 
 
Däi Madlä vo der G'maa, hom schöine weiße Unterröck0 
und Spitzenhislä ah, däi Madlä vo der G'maa. 
 
Ich waas ja nit vo woos, daß unser Ochs ka Milch mer gibt, 
der frist doch suviel Groos, und waas nit vo woos. 
 
Den Geizgrong schmier'n mer aus, dem scheiß mer vur die 
Haustier no, nou kummt er nimmer raus, den Geizgrong 
schmier'n mer aus. 
 
Ja Ramberschhuuf is klaa, däi hom im Joahr ka Kirwä nit, 
däi bringer nix aff'd Baa, ja Ramberschhuuf is klaa. 
 
In Simmelsdorf sanns modern, dou steggn's an Bimbrer in's 
Telefon, und vögeln in die Fern', in Simmeldurf sinn's modern. 

Der Schmieh der hout's mer g'sacht, der Schneider hout die 
Wirtin baggt, 
an Boum hot er ihr g'macht, dä Schmieh der hout's mer g'sacht. 
 
Dou drunten in der Raa, dou sitzt a Preiß scheißt Pflasterstaa, 
daneb'm da hockt säi Fraa, ich glaab däi Sau scheißt aah. 
 
Dou drunten in der Rinner, dou hob I ahne pempern woll'n, 
etz hout des Louder grinner dou drunten in der Rinner. 
 
Dou drunter in der Raa, dou hob I ahne pempern woll'n, 
etz sacht des Louder naa, däi Pemprer is mer z'klaa. 
 
Melodie 10    (Rheinländer 3)  
Heit is unser, heit is unser, heit is unser Kirwä, 
wenn mer a ka Geld nit hom, nou mach mer doch an Lärmer. 
 
Immer lusti immer lusti wäi der Fisch in Weiher, 
Madlä mach däi Fenster zou, sunst kummt a fremder Geier. 
 
G'fällt‘er däi, g'fällt‘er däi, gell des is a Feiner, 
doch mit derer derfst nit gäi, mit derer gäi a Schreiner. 
 
Melodie 11   (Walzer 3)  
Oberndurf des sicht mer kaum, vur lauter Zwetschgerbaum, 
schood daž koar Pflaster hot, sunst wär's a Stodt. 
 
Wenn's Madlä sauber is   und a nu jung nu jung, 
mou der Bou lusti sei, sunst kummt er drum. 
 
Über'n Stuck steigi net, bei mien Schotz bleibe net, 
allaweil über ex über ex, allaweil fünf sechs. 
 
Hinter der Käihstolltier hänger zwa Ochserg'schier, 
kummä zwa  Nürnberger (oder andere) räi, däi spann mer äi. 

Wenn I recht b'suffen bi, leg' I mi aff's Sofa hi, 
deck' mi mit'n Moußkrouch zou, nou hob I mei Rou. 
 
Hinter der Wirthaustier, schaut a schäins Madlä fier, 
mit an schnäiweißen Bauch, und an Glosauch. 

 
Wenn halt des Bier nit wär, wärn unsre Moußkräich leer, 
aber weils a Bier tout geb'n, g'freit mi mäi Leb'm. 
 
Wirt schenk nu amal äi, es ko nix schöner säi, 
als a randfuller Krouch, dou kräigst nit g'nouch. 
 
Und wenn I all's versaff, gäiht dä letzt Kreizer draff, 
aber so lang I schnauf, hör I net auf. 
 
Däi wou vom Hamgäih sog'n, däi mäin ka Göld mer hom, 
däi wou vom Doubleib'm sog'n, däi mäin aans hom. 
 
Däi wou vom Hamgäih sog'n, däi mäin kan Durscht mer hom, 
däi wou vom Doubleib'm sog'n, däi mäin aan hom. 
 
Wenn I a ........... wär, sochert I goar nix mer, 
gängert in Keller no, brunsert mi oohh. 
 
Wenn I a ........... wär, sochert I goar nix mer, 
gängert am Haibud'n naaf, hängert mi aaf. 
 
Wenn I a ........... wär, sochert I goar nix mer, 
backert mäi Kraffel zamm, und gängert hamm. 
 
Hinter zwaa Hopfersäck, dou hot sie's vieräg'reckt, 
dou hob'rern äiner steckt, des hout'rer g'schmeckt. 
 
 



KIRWALIEDER APP nach Melodie  (kursiv: saibierische Strophen mit Vorsicht genießen)     Seite 17 

© Gesang-Verein „Eintracht“ & Kirwafreunde Hüttenbach  im  Juni 2019    G. Egloffstein 

Melodie 12    (Walzer 4) 
Musikanten spielts auf daß die Saiten klingä, 
truje truje truje und trujo, 
daß Ich und mei Madlä schöi tanzen kenna, 
truje truje und trujo. 
 
Melodie  13  (Polka 5)  
Zwaa Finger im Oarsch und die Duddenspitz im Maal, 
dou wern die Weiber gaal, dou wern die Weiber gaal, 
Zwaa Finger im Oarsch und die Duddenspitz im Maal, 
dou wern die Weiber gaal, ja Weiber gaal. 
 
Gäih weg vur mäin Fenster, gäih weg vur mäin Bett, 
Di tria tria hoo, di tria tria hoo, 
du bist ja blouž a Mauerer und machst mi vuller Dreeg, 
Di tria tria hoo, ja tria hoo. 
 
Melodie 14  (Rheinländer 4)  
 
Und a Kou scheißt mäiher wäi a Nachtigall,  
des häihert mer am Fall, des häihert mer am Fall  
Und a Kou scheißt mäiher wäi a Nachtigall,  
des häihert mer, des häihert mer am Fall  
 


